
«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2002 թվականի փետրվարի 13-ի N 121 որոշման մեջ փոփոխություն կատարելու մասին», «Հայաստանի Հանրապետության կառավարության 2001 թվականի ապրիլի 12-ի N 284 որոշման մեջ փոփոխություններ կատարելու մասին», «Հայաստանի Հանրապետության կառավարության 2008 թվականի մայիսի 8-ի N 461-Ն րոշման մեջ փոփոխություն կատարելու մասին» և  «Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծերի կապակցությամբ շահագրգիռ գերատեսչությունների ղեկավարների առարկությունների և առաջարկությունների վերաբերյալ
	Առարկության,առաջարկության հեղինակը (գրության ստացման ամսաթիվը, գրության համարը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարար
	Դիտողություններ և առաջարկություններ չկան:
	-
	-

	ՀՀ ոստիկանության պետ

	Առաջարկվում է «Հայաստանի Հանրապետության կառավարության 2008 թվականի մայիսի 8-ի N 461-Ն րոշման մեջ փոփոխություն կատարելու մասին» ՀՀ կառավարության  որոշման նախագծի 1-ին կետում «106-րդ կետը ուժը կորցրած ճանաչել» բառերը փոխարինել «106-րդ կետից հանել «Մարդու իմունային անբավարարության վիրուսակիրներ (ՄԻԱՎ) և» բառերը:
«Մարդու իմունային անբավարարության վիրուսից առաջացած հիվանդության կանխարգելման մասին» ՀՀ օրենքի 14-րդ հոդվածի համաձայն` ՄԻԱՎ-ով վարակված  անձինք իրավունք ունեն ստանալ ոչ խտրական վերաբերմունք: Նշված օրենքով նման իրավունք նախատեսված չէ ՁԻԱՀ-ով տառապող անձանց համար:

ՀՀ ոստիկանության  քաղաքացիական հատուկ ծառայությունում ՁԻԱՀ-ով հիվանդ անձանց ընդունելը բավարար չափով հիմնավորված չէ: «Մարդու իմունային անբավարարության վիրուսից առաջացած հիվանդության կանխարգելման մասին» ՀՀ օրենքի 1-ին հոդվածի համաձայն` ՁԻԱՀ-ով հիվանդ մարդու մոտ դրսևորվում է իմունային համակարգի խոր ախտահարում և դրա հետևանքով աջաջանում ենախտաբանական դրսևորումներ: Նման ախտաբանական դրսևորումներ են աշխատունակության անկումը, հիշողության թուլացումը, ագրեսիան և այլն:

Նախագծերի վերաբերյալ այլ առարկություններ և առաջարկություններ չկան:
	Նախագիծը հանվել է շրջանառությունից` ՀՀ կառավարությանն առընթեր ՀՀ ոստիկանության հետ լրացուցիչ քննարկելու համար: 

	-

	ՀՀ արտաքին գործերի նախարար
	Մեր կարծիքով «Հայաստանի Հանրապետության  կառավարության 2008 թվականի հունվարի 25-ի N49-Ն որոշման մեջ փոփոխություն կատարելու մասին» և «Հայաստանի Հանրապետության կառավարության 2001 թվականի ապրիլի 12-ի N248 որոշման մեջ փոփոխություններ կատարելու մասին» ՀՀ կառավարության որոշման նախագծերի հիմնավորումների 1.2-րդ կետում «Փախստականների մասին» ՀՀ օրենքի և «Փախստականների կարգավիճակի մասին» 1951 թ. Կոնվենցիայի վկայակոչումը  տեղին չէ, քանի որ ըստ համապատասխան ՀՀ օրենքի և նշված կոնվենցիայի փախստական է  համարվում այն օտարերկրյա քաղաքացին, որը իր քաղաքացիության պետության տարածքում հետապնդվում է ռասայական, կրոնական, ազգային, սոցիալական որոշակի խմբի պատկանելիության կամ քաղաքական հայացքների համար, այլ ոչ թե հիվանդության համար:
	Առաջարկությունն ընդունվել է:
	Նշված իրավական ակտերին կից ներկայացվող հիմնավորումներում կատարվել են համապատասխան փոփոխություններ:

	ՀՀ աշխատանքի և սոցիալական հարցերի նախարար

	Դիտողություններ և առաջարկություններ չկան:


	-


	-



	ՀՀ արդարադատության նախարար 
	1. «Հայաստանի Հանրապետության կառավարության 2002 թվականի մայիսի 13-ի թիվ 121 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի  վերնագրում և 1-ին կետում անհրաժեշտ է ճիշտ նշել հիշյալ  իրավական ակտի ընդունման ամիսը, մասնավորապես «մայիսի» բառը փոխարինել «փետրվարի» բառով:

2. «Հայաստանի Հանրապետության կառավարության 2001 թվականի ապրիլի 12-ի թիվ 284 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի  1-ին կետի 1-ին ենթակետով նախատեսված փոփոխությունը խմբագրման կարիք ունի: Այդ առումով առաջարկում ենք «Հայաստանի Հանրապետության կառավարության 2001 թվականի ապրիլի 12-ի թիվ 284 որոշման հաստատված «Մարդու իմունային անբավարարության վիրուսով վարակված և ձեռքբերովի իմունային անբավարարության համախտանիշով հիվանդ օտարերկրյա քաղաքացիների և քաղաքացիություն չունեցող անձանց Հայաստանի Հանրապետություն բուժման նպատակով մուտք գործելու կարգը հաստատելու մասին» կարգի 7-րդ կետից հանել նաև «ինչպես նաև բուժման այն ժամկետը» բառերը: 
	1. Առաջարկությունն ընդունվել է:

2. Առաջարկությունն ընդունվել է:
	1. Իրավական ակտի վերնագրում և 1-ին կետում ՀՀ կառավարության որոշման ընդունման ամիսը փոփոխվել է:

2. Իրավական ակտի նախագծի 1-ին կետի 1-ին ենթակետում կատարվել է լրացում:



   ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                                                                           Հ.ՔՈւՇԿՅԱՆ






